5M5, NEOFAXISMOAREN AURREAN, BIZITZA ETA MIGRATZEKO ESKUBIDEA DEFENDATZEN DITUEN EUROPAR EKIMENA
Iruñean, 2018ko abenduaren 20an. Europan ematen ari den eskuin muturraren gorakada nabarmena dela eta, eta hurrengo Europarako hauteskundeen harira, maiatzak 26an izanen direnak, Euskal Herriko, estatu espainoleko eta Europako lurraldeetako gizarte eragile ezberdinek gure gaitzespenik sendoena adierazi nahi diegu gorroto eta bazterkerian oinarritutako politikei. Eta aldi berean, iragarri nahi dugu Gizateriaren defentsarako eta Europarako elkartasuna ardatza duen bizimoduaren aldeko Ekimen Europarra. 

Nafarroan, 'Iruñea Harrera Hiria' plataformatik eta Helpna, Atarrabiako, Burlatako, Lizarrako, Tafallako eta Sakanako harrera herri ekimenetatik abiatuta, talde, sindikatu, norbanako eta abarretara jotzen hasi gara ahalik eta eragile gehien elkartzeko asmoz. Sare bat sortzen ari gara, eraikitze prozesuan eta erabat irekita dagoena, eta bertan parte hartzeko dei egiten dugu: Nafarroako Harrera Sarea. 

Pertsona errefuxiatu eta migranteen aldeko Nafarroako Harrera Sarea plataforma hiritarrak 5M5- Herri, Pertsona eta Giza Eskubideen Besarkada- izeneko ekimena ezagutzera eman nahi du. Besarkada Euskal Herriko, estatuko eta Europako auzo, herri eta hirietan datorren maiatzaren 5ean, eguerdiko 12:00etan burutuko da.

Maiatzaren 5ean Elkartasun Besarkadarekin bukatuko den ekimen honek nahi du erakunde bakoitzak, lurralde bakoitzean kanpaina hau bere egitea askotariko ekintzak antolatuz. 

Giza Eskubideen Adierazpenaren 70. urteurrena eta Pertsona Migranteen Nazioarteko Eguna izan dela eta, ekimen honekin proposatzen dugu elkartasunaren kriminalizazioaren kontra egitea eta datorren 2019ko hauteskundeetako neofaxismoaren gorakadaren aurka ozen eta garbi hitz egitea. 

Gaur arte, besteak beste, Frantzia, Italia, Grezia eta Alemaniako talde sozialek kanpainan parte hartzeko asmoa erakutsi dute. 

Gaur, hemen aurkeztuko dizuegu Kanpainak oinarri duen adierazpena, kanpainaren logoa eta herri eta hiriburuetan aurrera eramango den ekintza mota azaltzen duen bideoa (talde besarkada, herri, pertsona eta giza eskubideen europar besarkada).

Ez dugu orain irakurriko adierazpenaren testu osoa baina bai oinarrizko ideiak. Adierazpenean: 

· Salatzen dugu Europako krisi sozial eta ekonomikoaren errua migrazioari botatzen dion eta krisi horretan elite europarrek duten erantzukizuna ezkutarazten duen diskurtsoaren manipulazioa eta gezurra

· Exijitzen dugu: 

* Zorrotz bete dadila Giza Eskubideen Adierazpen Unibertsala, migratzaile guztiek askatasunez mugitzeko aukera izan dezatela eta Europan bizi garen gainerakoen eskubide berberak izan ditzatela

* Bertan behera gelditu daitezela mugen externalizazioa, europar armagintza eta arma-salmenta, baliabideen harrapaketa eta lurren lapurreta, eta errotik aldatu daitezela egundo politika ekonomiko eta komertzialak 

* Giza eskubideekin bat datozen migrazio-politikak egin daitezela, bertan behera gelditu daitezela kanporaketak eta pasabide seguruak ezar daitezela beren herrialdeetatik migratu nahi dutenentzat. 

· Eskatzen dugu eskubideen defentsan ari den jendearen kriminalizazioa geldiaraztea

· Konpromisoa hartzen dugu elkarrekin bizitzeko arau gisa gorroto eta bazterkeriazko politikak errefusatzeko eta Europako bizimodu gisa gizatasuna eta elkartasuna defendatzeko. 

konpromisoa hartzen dugu gogorarazteko denok izan garela beti migratzaileak, migrazioak gure identitatearen parte direla, egiten gaituenak. Konpromisoa hartzen dugu defendatzeko dibertsitatea aberasten gaituen balorea bezala

Konpromisoa hartzen dugu migratzen duten pertsonekin elkartasun aktiboa adierazteko eta gure gizartea guztiok batera eraikitzeko. 

Urte hasierarekin kanpaina hasiko da. Giza eskubideak mugiezinak dira eta ez dugu Europatik joatea nahi. Gerta dakigukeen gauzarik txarrena izango litzateke hemen bizi garenontzat, etorri berriak izan edo ez. 

Bukatzeko, deia egiten diegu pertsona eta gizarte taldeei adierazpenari atxikitzeko eta auzo, herri eta hirietan ekimena sustatzeko, datozen hauteskundeetan Europa bizitza eta giza eskubideak besarkatzea lortzeko. 

